
Mo phas, mo charr, mo sheicleabhar



Mo phas, mo charr, mo sheicleabhar
Mo phas

Léigh an píosa seo agus freagair na ceisteanna a ghabhann leis.

Is é an chláirseach nó an chruit an tsiombail atá ar phas na hÉireann. Is í an chláirseach armas na hÉireann. Tá sé bunaithe ar an gcláirseach a bhí ag Rí na hÉireann, Brian Bóramha, agus tá sé le feiceáil sa mhúsaem i gColáiste na Tríonóide, Baile Átha Cliath
The symbol on the Irish passport is the harp. It is the Irish coat of arms. The design is based on the harp that belonged to the King of Ireland, Brian Boru. That harp can be seen today, in the museum in Trinity College, Dublin. 

(*Tá níos mó eolais faoi Bhrian Bóramha ar fáil ag http://www.clarelibrary.ie/eolas/coclare/people/brianbor.htm ).

Déan plé ar na ceisteanna seo a leanas leis na daoine eile sa rang.
Cén tsiombail atá ar do phas féin?
Cad dó a seasann sé?



Treoracha don mhúinteoir
Mo phas, mo charr, mo sheicleabhar 			         Labhairt
Le múineadh
Na huimhreacha 0-10.
Moltaí

1. Cibé líon daoine atá i do rang, roinn an líon sin ar cheathair agus déan an líon sin cóipeanna den bhileog Mo phas, mo charr, mo sheicleabhar. Gearr na bileoga i gceithre chuid ionas go mbeidh uimhir phas, uimhir chláraithe cairr agus uimhir sheicleabhair ag gach duine ar a bhileog. 
· Tabhair cóip de Mo phas, mo charr, mo sheicleabhar do gach duine sa rang. Cuir na foghlaimeoirí i ngrúpaí de cheathrar. Caithfidh gach duine sa ghrúpa ceist a chur ar gach duine eile faoi mar atá léirithe thíos: 
Cad é d’uimhir phas? 
Cén uimhir atá ar do charr? 
Cad é d’uimhir sheicleabhair? 

· Mínigh dóibh cad dó a sheasann na huimhreacha ar an bpláta clárúcháin (bliain – contae – uimhir chlárúcháin). Ní gá uimhreacha an phas nó an tseicleabhair a mhíniú mar is córais uilíocha iad. 
· Téigh timpeall an ranga ag éisteacht leis na foghlaimeoirí agus tabhair cabhair dóibh más gá. Déan nóta d’aon deacracht a thugann tú faoi deara. Nuair a bheidh an ghníomhaíocht déanta acu ceartaigh é. 
· Cuir ceist ar fhoghlaimeoirí éagsúla: Cén uimhir atá ar do phas/charr/sheicleabhar? Téigh siar ar phointí áirithe más gá. 
2. Tabhair cóip den bhileog Mo phas, mo charr, mo sheicleabhar - Mo phas do gach foghlaimeoir. 
· Léigh tríd na treoracha leo. Lig dóibh an sliocht a léamh agus ansin spreag iad chun labhairt faoina bpasanna. Ní bheidh an teanga acu chun an ghníomhaíocht seo a dhéanamh trí mheán na Gaeilge. 
Moltar na gníomhaíochtaí seo a nascadh leis an mbileog Uimhir theileafóin a aithint (Éisteacht). 

